
   ئا: نزار گزالی، هه‌ولێر

ئه‌ندامی‌ مه‌كته‌بی‌ سیاسی‌ پارتی‌ 
دیموكراتی‌ كوردستان مه‌حمود 

محه‌مه‌د سه‌باره‌ت به‌ كۆنگره‌ی‌ 13ی‌ 
پارتی‌‌و مه‌سه‌له‌ی‌ ده‌ستاوده‌ستكردنی‌ 
ده‌سه‌ڵات له‌نێوان پارتی‌‌و یه‌كێتیدا، 

بۆ ئاوێنه‌ ده‌دوێت:

ئاوێنه‌: ئاماده‌كارییه‌كان بۆ كۆنگره‌ 
به‌چی گه‌یشت؟

كۆنگره‌ی  ب���ۆ  محه‌مه‌د:  مه‌حم���ود 
سێزده‌می پارتی، هه‌ر وه‌كو له‌په‌یڕه‌وی 
ناوخۆدا هاتووه‌ كۆمه‌ڵێك لیژنه‌ هه‌یه‌و 
هه‌ریه‌ك���ه‌و كاری تایبه‌ت���ی خۆی���ان 
ده‌ك���ه‌ن. وه‌ك لیژنه‌ی ئاماده‌كاری بۆ 
هه‌ڵبژاردنی نێوێنه‌رانی كۆنگره‌، لیژنه‌ی 
ئاماده‌كردنی  بۆ  كه‌ده‌ستبه‌كارن  دیكه‌ 
پێداویستییه‌كانی ناو كۆنگره‌، لیژنه‌ی‌ 
ئاماده‌كردنی‌ په‌یڕه‌و‌و پرۆگرامی‌ پارتی‌‌و 
ئه‌و گۆڕانكارییانه‌ی كه‌ پێویسته‌ له‌دوو 
به‌ڵگه‌نامه‌یه‌دا بكرێت، هه‌روه‌ها له‌گه‌ڵ 
دانانی هه‌یكه‌ل‌و سیس���ته‌م كه‌ له‌گه‌ڵ 
واقع���ی ئێس���تا بگونجێت ت���ا پارتی 
به‌ره‌و پێش���ه‌وه‌تربه‌رێت. ئه‌م لیژنانه‌ 
ده‌س���به‌كاربوون‌و په‌ن���ا به‌خوا مانگی 

یانزه‌ كۆنگره‌ی 13 ده‌به‌ستین.
ئاوێن���ه‌: ئایا پێش���بینی گۆڕانكاری 
سیاس���ی‌و  له‌مه‌كته‌ب���ی  ده‌كه‌ی���ت 

سه‌ركردایه‌تییدا؟
له‌هه‌م���وو  محه‌م���ه‌د:  مه‌حم���ود 
كۆنگره‌كانی پارتیدا له‌چل‌و شه‌شه‌وه‌ تا 
ئێستا كه‌ دوانزه‌ كۆنگره‌ی به‌ستووه‌، 
هه‌بووه‌،  نوێبوونه‌وه‌یه‌ك  به‌به‌رده‌وامی 
ئه‌وه‌ش به‌حوكم���ی كۆمه‌ڵیك بابه‌ت‌و 
بوون،  پێویس���ت  دیاركردن،  له‌وان���ه‌ 
ئه‌ندامانی‌  خودی  هه‌ندێكجار  هه‌روه‌ها 
كۆمیته‌ی‌ ناوه‌ندی‌ پێویستییان به‌پشوو 
بووه‌‌و داوای پشوویان كردووه‌،. به‌ڵام 
ت���ا نزیك نه‌بین���ه‌وه‌ له‌كۆنگ���ره‌ ئه‌و 
مه‌سه‌لانه‌ زیاتر به‌وادری ده‌رناكه‌وێت، 
كه‌ نزیك ده‌بیه‌وه‌ زیاتر ده‌رده‌كه‌وێت، 
ب���ه‌ڵام ئه‌وه‌ی كه‌ له‌به‌رچ���اوه‌ ئه‌وه‌یه‌ 
ك���ه‌ كۆمه‌لێ���ك خه‌ڵكی ت���ازه‌ بێنه‌ 
س���ه‌ركردایه‌تی پارتیه‌وه‌، ئه‌وانه‌ی كه‌ 
متمانه‌ی ئه‌ندامانی كۆنگره‌ به‌ده‌س���ت 

دێنن.
ئاوێنه‌: ئایا پێشبینی ده‌كه‌یت جگه‌ 
بارزانی‌و  له‌سه‌رۆكی‌ پارتی‌ مه‌س���عود 
نێچیرڤان بارزانی، كه‌سی دیكه‌ خۆیان 

كاندید بكه‌ن بۆ سه‌رۆك‌و جێگر؟
 مه‌حم���ود محه‌مه‌د: ب���ه‌ بۆچوونی‌ 
ئێمه‌ هه‌ر حزبێك هه‌ندێك س���ه‌وابت‌و، 
هه‌ندێك به‌رژه‌وه‌ندی هه‌یه‌، به‌رژه‌وه‌ندی 
پارتی له‌وه‌دایه‌ كه‌ بارزانی س���ه‌رۆكی 
پارت���ی بێ���ت، ئه‌م���ه‌ش قوه‌تێكه‌ بۆ 
پارتی، هێزێكه‌ بۆ پرۆس���ه‌ی سیاسی 
له‌ناو  كه‌سێكه‌  بارزانی‌  له‌كوردستاندا، 
رێبازێ���ك‌و قوتابخانه‌یه‌ك گه‌وره‌ بووه‌ 
حیزبه‌  ئه‌م  س���ه‌ركردایه‌تی  ده‌توانێت 
به‌چاكی بكات. كه‌واته‌ به‌ ته‌س���ه‌وری 
م���ن هیچ كه‌س خ���ۆی كاندید ناكات، 
به‌ڵك���ۆ كه‌س���یش پێی خ���ۆش نییه‌ 
كه‌ خ���ۆی كاندید ب���كات له‌ناو پارتی 
دیموكرات���ی كوردس���تاندا، ئه‌م���ه‌ش 
له‌ڕوانگه‌ی په‌رۆش���یه‌وه‌یه‌ بۆ حیزب، 
له‌وه‌وه‌ كه‌ ئه‌م حیزبه‌ به‌هێزو به‌توانای 
خۆیه‌وه‌ بمێنێته‌وه‌، به‌نیس���به‌ت كاك 
نێچیره‌ڤانه‌وه‌، ئه‌و ئێس���تا تا كۆنگره‌ 
ده‌كات،  س���ه‌رۆك  كاره‌كانی  ئی���ش‌و 
له‌و ده‌س���ه‌ڵاتانه‌ی كه‌ سه‌رۆك خۆی 
داویه‌ت���ێ. بۆ كۆنگ���ره‌ش نازانین ئه‌و 
چی ده‌كات‌و خۆی بڕیاری چی ده‌دات، 
له‌لایه‌كی دیكه‌شه‌وه‌ كاك نێچیرڤانیش 
یه‌كێكه‌ له‌و كه‌سانه‌ی كه‌ قوه‌ت ده‌داته‌ 
حیزب، هه‌روه‌ه���ا یه‌كێكه‌ له‌وانه‌ی كه‌ 

زۆر به‌جوان���ی ده‌توانێ���ت ئی���ش‌وكار 
به‌ڕێوه‌به‌رێ���ت، ئ���ه‌م چه‌ند س���اڵه‌ی 
ئه‌وه‌ی جێگیركرد كه‌ ئیداریه‌كی باشه‌ 
بۆ به‌ڕێوه‌بردن���ی ئه‌ركه‌كانی كه‌ پێی 
ده‌س���پێردرێت‌و كه‌سێكیشه‌ كه‌ له‌گه‌ڵ 
نوێبونه‌وه‌و به‌رو پێشه‌وه‌ چووندایه‌.

ئاوێن���ه‌: دێم���ه‌ س���ه‌ر مه‌س���ه‌له‌ی 
دوای  حكوم���ه‌ت،  س���ه‌رۆكایه‌تی 
راب���ردوو  ئ���اداری  هه‌ڵبژاردنه‌كان���ی 
قس���ه‌ زۆر له‌س���ه‌ر ئه‌وه‌ ده‌كرێت كه‌ 
دووساڵ  ته‌نها  حكومه‌ت  سه‌رۆكایه‌تی 
بۆ یه‌كێتی ده‌بێت، یاخود به‌ واتایه‌كی 
دیكه‌ پارتی ته‌نها ئه‌و پۆسته‌ ده‌دا به‌ 
یه‌كێتی، ئایا ئه‌مه‌ تا چه‌ند راسته‌؟

مه‌حمود محه‌مه‌د: مه‌س���ه‌له‌ی دان‌و 
نه‌دانی پۆست نییه‌، له‌لایه‌ن پارتییه‌وه‌ 
یان یه‌كێتییه‌وه‌ به‌یه‌كتر، له‌ساڵی 2005 
كه‌ چوینه‌ ناو پرۆس���ه‌ی هه‌ڵبژاردنه‌وه‌ 
ئیتف���اق وابوو ك���ه‌ دوو س���اڵ ئێمه‌ 
وه‌ربگرین،  حكوم���ه‌ت  س���ه‌رۆكایه‌تی 
ئه‌وان سه‌رۆكایه‌تی په‌رله‌مان وه‌رگرن، 
دوو ساڵی دوای ئه‌وه‌ وه‌كو پارتی ئێمه‌ 
سه‌رۆكایه‌تی په‌رله‌مان وه‌ربگرین‌و ئه‌وان 
سه‌رۆكایه‌تی حكومه‌ت وه‌ربگرن. به‌ڵام 
كه‌ دوو ساڵه‌كه‌ی پارتی ته‌واو بوو هه‌ر 
خودی به‌رێز مام جه‌لال به‌باشی زانی 
كه‌ بۆ ئه‌و دووساڵه‌ش كاك نێچیرڤان 
له‌پۆس���تی س���ه‌رۆكی  بارزان���ی هه‌ر 
حكومه‌ت بمێنێته‌وه‌، كۆمه‌ڵێك هۆكار، 
كاتی خۆش���ی وابزان���م له‌ڕۆژنامه‌كان 
ئ���ه‌م بابه‌ت���ه‌ زۆر وروژێندرا‌و باس���ی 

له‌سه‌ركرا.

ب���ۆ خول���ی دوای ئه‌وه‌ وات���ا دوای 
هه‌لبژاردنه‌كانی ئ���اداری رابردوو، هه‌ر 
به‌هه‌مان شێوه‌ رێكه‌وتین كه‌ ئه‌مجاره‌ 
وه‌زیران  ئه‌نجومه‌نی  سه‌رۆكی  پۆستی 
له‌برایان���ی یه‌كێت���ی بێت‌و پۆس���تی 
بێت،  له‌پارتی  په‌رله‌م���ان  س���ه‌رۆكی 
ئه‌ویش ئه‌م چوار س���اڵه‌، دوو س���اڵ 
دووس���اڵیش  نیش���تمانی‌و  له‌یه‌كێتی 

له‌پارتی دیموكراتی كوردستان.
ئاوێن���ه‌: وات���ا ئه‌م���ه‌ رێكه‌وتن���ه‌ 

له‌نێوانتاندا هه‌رواش ده‌ڕوات؟
مه‌حمود محه‌مه‌د: به‌ڵێ

ئاوێن���ه‌: واتا كه‌ دكتۆر به‌رهه‌م دوو 
ساڵی خۆی ته‌واو كرد پێشبینی ئه‌وه‌ 
ده‌كه‌یت پارتی نێچیرڤان بارزانی وه‌كو 

سه‌رۆكی حكومه‌ت دابنێـته‌وه‌؟
تائێس���تا هیچ  مه‌حم���ود محه‌مه‌د: 
بڕیارێ���ك نییه‌ كه‌ له‌پارتی كێ بۆ ئه‌و 
پۆسته‌ كاندید ده‌كرێت، به‌ڵام بێگومان 
به‌دوای كه‌سێكه‌وه‌ ده‌بین كه‌ بتوانێت 
ئه‌و ئه‌ركه‌ زۆر به‌باش���ی ئه‌نجامبدات، 
كاك نێچیرڤانی���ش ئ���ه‌و ماوه‌یه‌ی كه‌ 
ك���ردووه‌  حكومه‌ت���ی  س���ه‌رۆكایه‌تی 

كردووه‌،  س���ه‌رۆكایه‌تیه‌كه‌ی  به‌باشی 
بۆیه‌ له‌وانه‌ی���ه‌ زۆرینه‌ی پارتی له‌گه‌ڵ 
ئه‌وه‌ بێت دووباره‌ ئه‌و سه‌رۆكایه‌تییه‌كه‌ 

وه‌رگرێته‌وه‌.
ئاوێنه‌: ئام���اژه‌ت به‌وه‌دا له‌كابینه‌ی 
له‌دووساڵی  یه‌كێتی  ده‌بوایه‌  پێش���وو 
دوایی ته‌مه‌نی كابینه‌كه‌دا‌ سه‌رۆكایه‌تی 
حكومه‌ت وه‌ربگرێ���ت، به‌ڵام تاڵه‌بانی 
به‌باش���ی بینی كه‌ نێچیرڤ���ان بارزانی 
چوار ساڵه‌كه‌ی خۆی ته‌واو بكات، ئایا 
پێش���بینی ده‌كه‌یت بارزانیش پێشنیار 
بكات‌و بڵێت با دكتۆر به‌رهه‌میش چوار 

ساڵ سه‌رۆكی حكومه‌ت بێت؟
مه‌حم���ود محه‌م���ه‌د: ئ���ه‌م بابه‌ته‌ 
هیچ باس نه‌ك���راوه‌، بۆیه‌ ره‌نگه‌ هیچ 
زانیارییه‌كم له‌و باره‌یه‌وه‌ لا نه‌بێت. 

حكومه‌ت،  ده‌رب���اره‌ی  هه‌ر  ئاوێنه‌: 
تائێس���تا قس���ه‌و باس له‌وه‌ده‌كرێت‌و 
له‌گه‌ڵ  تائێستاش���ی  ده‌ڵێن حكومه‌ت 
دابێت یه‌كی نه‌گرتۆت���ه‌وه‌، نه‌ دكتۆر 
به‌ره���ه‌م ئ���ه‌و ده‌س���ه‌ڵاته‌نه‌ی هه‌یه‌ 
له‌هه‌ولێر دهۆك، ن���ه‌ ئازاد به‌رواریش 
ده‌س���ه‌ڵاتی ته‌واوی هه‌یه‌ له‌سلێمانی، 

ئایا چی ده‌كه‌ن بۆ ئه‌مه‌؟
داموده‌زگاكانی  محه‌م���ه‌د:  مه‌حمود 
حكومه‌ت، زۆرب���ه‌ی یه‌كیان گرتۆته‌وه‌ 
به‌ڵام ئه‌و دابه‌ش���بوونه‌ی كه‌ پێشوتر 
هه‌بووه‌و پێویستی زیاتر به‌ گۆڕان هه‌یه‌، 
یه‌كگرتنه‌وه‌كه‌  به‌رۆچونی  پێویس���تی 
له‌ئاستی س���ه‌ره‌وه‌ بۆ خواره‌وه‌ هه‌یه‌، 
بۆ نمونه‌ ئه‌گه‌ر له‌ئاستی وه‌زاره‌ته‌كان 
ئێس���تا هیچ كێش���ه‌یه‌كی یه‌كگرتنه‌وه‌ 
نه‌بێ���ت، به‌ڵام له‌ئاس���تی پارێزگا یان 
یه‌كه‌كانی ئیداری له‌سنوری پاریزگاكان 
به‌دڵنیاییه‌وه‌ ئه‌و دابه‌ش���بوونه‌ هێشتا 
ئه‌و س���یمای هه‌ر پێوه‌ دیاره‌، باشتر 
ده‌بوو ئه‌گ���ه‌ر بمانتوانیبایه‌ كۆمه‌ڵێك 
قایمقام‌و به‌ڕێوه‌به‌ری ناحیه‌ی خه‌ڵكی 
هه‌ولێ���ر كه‌ ئیس���تا لێ���ره‌ قایمقامن، 
له‌گه‌رمی���ان بن یان له‌س���لێمانی بن، 
خه‌ڵكی س���لێمانیش به‌هه‌مان ش���ێوه‌ 
له‌زاخ���ۆو ده���ۆك‌و له‌هه‌ولێ���ر ب���ن. 
بۆئه‌وه‌ی كه‌ ئه‌م سیمایه‌ به‌م شێوه‌یه‌ 

نه‌مێنێته‌وه‌.
هه‌ردوو  له‌دواكۆبوونه‌وه‌ی  بۆیه‌  هه‌ر 
مه‌كته‌ب���ی سیاس���ی ته‌ئكید له‌س���ه‌ر 
ئ���ه‌و بڕیاره‌ كرایه‌وه‌، چونكه‌ پێش���تر 
بڕیارێكی وام���ان هه‌بوو كه‌ كۆمه‌ڵێك 
قایمقام���ی ئێره‌ نه‌قل���ی ئه‌وێ بكرێن‌و 
نه‌قلی ئێره‌ بكرێن‌و بیرله‌وه‌ بكرێته‌وه‌ 
بۆ به‌ڕێوه‌به‌ری ناحییه‌كان‌و به‌رێوه‌به‌ری 
فه‌رمانگه‌كانیش به‌مش���ێوه‌یه‌ بێت بۆ 
ئه‌وه‌ی ئ���ه‌م بابه‌ته‌ ئیدی بش���كێت‌و 
كۆتای���ی بێت ب���ه‌و ته‌قس���یمه‌ی كه‌ 
پێش���ووتر هه‌بووه‌. داموده‌زگاكان بۆ 
یه‌كگرتنه‌وه‌ هێش���تا پێویس���تییان به‌ 
ماوه‌یه‌ك���ی زه‌مه‌نی م���اوه‌ به‌تایبه‌تی 
وه‌زاره‌تی پێش���مه‌رگه‌ كه‌ یاس���اكان‌و 
ش���تی خۆی���ان رێكخس���تووه‌، به‌ڵام 
ن���او  وه‌حه‌دات���ی  رێكخس���ته‌نه‌وه‌ی 
پێش���مه‌رگه‌ وه‌كو ش���وێنه‌كانی دیكه‌ 
نیی���ه‌، ده‌بێت تێكه‌ڵاوییه‌ك دروس���ت 
بكرێت. ده‌بێت یه‌كه‌ یه‌كه‌ به‌پێی ئه‌و 
به‌رنامه‌یه‌ی كه‌ دایده‌نێن جێگۆڕكێیان 
پێبك���ه‌ن. كه‌ئ���ه‌وه‌ش تاكو ئێس���تا 
وه‌زاره‌تی پێش���مه‌رگه‌ س���ه‌رقاڵیه‌تی‌و 
وابزان���م ئ���ه‌وان ل���ه‌وه‌دا موه‌فه‌قیش 
بوون كه‌ كۆمه‌لێك ش���تی لێك جیاواز 
كه‌ هه‌بووه‌ لێك���ی نزیك بكه‌نه‌وه‌ یان 
بیكه‌نه‌ یه‌ك، ئه‌وه‌ی كه‌ ماویشه‌ كاری 
له‌سه‌ر ده‌كه‌ن بۆ ئه‌وه‌ی ته‌واوی بكه‌ن. 
وه‌زاره‌ت���ی داد ك���ه‌ جیاوازبووه‌ یه‌كی 
گرت���ه‌وه‌، وه‌زاره‌تی دارایی یه‌ك وه‌زیر 
هه‌ی���ه‌‌و ته‌علیماتی دارایی كه‌ ئه‌وانه‌ی 
كۆن ئه‌گه‌ر ل���ه‌دوو ئیداره‌كه‌ جیاوازی 
هه‌بێ���ت ئ���ه‌وه‌ خه‌ریك���ن هه‌موویان 

كردۆته‌ یه‌ك‌و وابزانم ش���تێكی جیاواز 
نه‌ماوه‌. ئ���ه‌وه‌ی كه‌ تاكو ئێس���تاش 
مابێ���ت ئه‌جهزه‌ی ئه‌منییه‌ كه‌ تێكه‌ڵاو 
نه‌بۆته‌وه‌، ئه‌ویش لیژنه‌یه‌كی بۆ پێك 
هاتووه‌ به‌ سه‌رۆكایه‌تی دكتۆر به‌رهه‌م‌و 
چه‌ند هه‌ڤاڵێك���ی دیكه‌ بۆ ئه‌وه‌ی كه‌ 
پرۆژه‌یه‌ك ئاماده‌ بكه‌ن‌و ئه‌و پرۆژه‌یه‌ 
بدرێت���ه‌ په‌رله‌م���ان‌و له‌په‌رله‌مانی���ش 
ببێته‌ یاس���ا بۆ چۆنیه‌تی به‌ڕێوه‌بردنی 
له‌م���ه‌ودوا  ئه‌منیی���ه‌كان  ده‌زگا  دام‌و 

له‌كوردستان.
ئاوێنه‌: باسی زۆر شتت كرد، به‌ڵام  
ئاماژه‌ت ب���ۆ دیوانی چاودیری نه‌كرد. 
لێ���ره‌ ئ���ه‌و دیوانه‌ وێرای ئ���ه‌وه‌ی كه‌ 
یه‌كی���ان نه‌گرتۆته‌وه‌، ب���ه‌ڵام دیوانی 
چاودێری دارای���ی له‌هه‌ولێر كارا نییه‌، 

ئایا هۆكاری ئه‌وه‌ چیه‌؟ 
دیوانی چاودێری  محه‌مه‌د:  مه‌حمود 
یاس���ای بۆ ده‌رچووه‌، به‌س ماوه‌ته‌وه‌ 
به‌پێی ئه‌و یاس���ایه‌ حكومه‌تی هه‌رێم 
چاودێری  دیوانی  رێكبخات.  كاره‌كانی 
ئێس���تا وه‌كو یاس���ا هه‌یه‌، به‌ڵام ئه‌و 
دوو دیوان���ه‌ی كه‌ ماوه‌ت���ه‌وه‌ له‌وانه‌یه‌ 
په‌یوه‌ن���دی به‌خ���ودی حكومه‌ت���ه‌وه‌ 
بێ���ت ك���ه‌ تاك���و ئێس���تا نه‌یتوانیوه‌ 
جێبه‌جێی بكات. هه‌ندێ سیفات هه‌یه‌ 
ك���ه‌ كێ به‌رپرس���ی یه‌ك���ه‌م بێت له‌م 
دیوان���ه‌و ئه‌ندامه‌كانی چۆن بن‌و، هیچ 
كێشه‌یه‌كمان نییه‌ له‌سه‌ر ئه‌و بابه‌ته‌. 
هه‌روه‌ها ئه‌وه‌ی من زانیویش���مه‌ كه‌ 
دیوان���ی چاودێری له‌هه‌ولێ���ر كارایه‌، 
به‌ڵام زۆر ئیعلامی نین، ئه‌وه‌ هه‌قیقه‌كه‌ 
ك���ه‌ ئێمه‌ ش���اره‌زای ئ���ه‌و هه‌ڤاڵه‌ین 
كه‌ به‌رپرس���ی ئ���ه‌م ده‌زگایه‌یه‌، واتا 
ش���ته‌كانی خۆی���ان زۆر ناخه‌ن���ه‌ نێو 
بێت  له‌یادیش���ت  ئه‌گه‌ر  راگه‌یان���دن. 
هه‌ندێ���ك ش���ت له‌دیوان���ی چاودێری 
س���لێمانی كه‌وته‌ نێو رۆژنامه‌كانه‌وه‌، 
تاوانباركردنه‌  یه‌كت���ر  ئ���ه‌م  ره‌نگ���ه‌ 
زۆر ب���اش نه‌بووبێ���ت، چونكه‌ ئامانج 
له‌دیوان���ی چاودێ���ری تۆمه‌تباركردنی 
یه‌كتر‌و خه‌ڵك نیی���ه‌، دۆزینه‌وه‌ی ئه‌و 
كه‌مو كوڕیانه‌ بۆ نه‌هێشتنیان‌و له‌گه‌ڵ 
باش���تركردنی ش���ێوازی ئیداره‌كردن‌و 
نه‌ك  فه‌رمانگه‌كانی حكومه‌ته‌،  دارایی 
یه‌كت���ر تاوانبارك���ردن‌و هێنانه‌ س���ه‌ر 
رۆژنام���ه‌كان، ئه‌م���ه‌ ئیش���ی دیوانی 

چاودێری نییه‌.
ئاوێن���ه‌: ئ���ه‌و ماوه‌ی���ه‌ی پێش���وو 
میدیای  له‌نێ���وان  زۆر  بارگرژییه‌ك���ی 
ئه‌هل���ی‌و پارت���ی‌و یه‌كێتی���دا هه‌بوو، 
پێش���نیارتان چیه‌ بۆ چاره‌سه‌ركردنی 
ئه‌و بارگرژییه‌؟ یان ئاس���اییكردنه‌وه‌ی 

ئه‌و بارودۆخه‌؟
 مه‌حمود محه‌مه‌د: به‌هه‌رحاڵ ئه‌وه‌ی 
كرنگ���ه‌ كه‌ حزب ئه‌ركی خۆی بزانێت‌و 
میدیاش ئه‌ركی خۆی بزانێت، میدیا چ 
س���ه‌ر به‌حیزب بێت چ خۆی به‌ ئازاد 
بزانێت، ده‌بێ���ت نه‌هجێكی دیاریكراو‌و 
په‌یامێك���ی دیاریك���راوی هه‌بێت، كه‌ 
ده‌یه‌وێت له‌گۆڕه‌پانه‌كه‌دا رۆڵی هه‌بێت، 
ئه‌گ���ه‌ر بیه‌وێت میدیا بێ���ت‌و خه‌ڵك 
گوێی لێبگرێت‌و لێ���ی فێربێت ده‌بێت 
مه‌وزونیه‌ت���ی هه‌بێت. حیزبیش ئه‌گه‌ر 
بیه‌وێت ده‌س���ه‌ڵاتی هه‌بێت‌و به‌رده‌وام 
بێت له‌ده‌سه‌ڵات‌و له‌گه‌وره‌بوون، ده‌بێـت 
كۆمه‌ڵێك پره‌نس���یپ هه‌ی���ه‌ ره‌چاوی 
ب���كات، ئێم���ه‌ له‌پارت���ی دیموكراتی 
كوردس���تان ده‌مێ���ك بوو هه‌س���تمان 
كرد به‌ش���ێوه‌یه‌كی دیاریكراو هه‌ندێك 
راس���ته‌وخۆ  گۆڤاره‌كان  له‌ڕۆژنام���ه‌و 
ده‌یانه‌وێت هێرش بكه‌نه‌ س���ه‌ر پارتی 
دیموكراتی كوردستان، هه‌ر بۆنه‌و هه‌ر 
رووداوێ���ك ك���ه‌ رووی بدابایه‌، ده‌یان 
له‌ش���وێنه‌كه‌وه‌  ته‌نانه‌ت  قۆس���ته‌وه‌. 
ئه‌گه‌ر خه‌ڵكی دیكه‌شی تێدابایه‌، به‌ڵام 
پارتی ده‌هێنایه‌ نێو مه‌وزه‌عه‌كه‌وه‌. بۆ 
ماوه‌یه‌ك���ی زۆر ئێم���ه‌ بێده‌نگ بووین 
له‌به‌رامبه‌ر ئه‌و بابه‌ته‌، به‌ڵام وای لێهات 
ك���ه‌ بێده‌نگییه‌كه‌ زیاتر ده‌نگی ئه‌وانی 
هه‌ڵده‌بڕی بۆیه‌ له‌هه‌ندێك بابه‌تدا وه‌كو 
ئه‌وه‌ی پێویس���ت بوو وه‌ڵامدانه‌وه‌یه‌ك 
ك���را، ب���ه‌ڵام وه‌ڵامدانه‌وه‌ی���ه‌ك وه‌كو 
ئیعلام. وه‌كو مافێك���ی هه‌ر حزبێك‌و 
هه‌ر ده‌زگاكه‌ی���ه‌ك كه‌ هه‌قی خۆیه‌تی 
وه‌ڵامی ئه‌و شتانه‌ بداته‌وه‌ كه‌ له‌سه‌ری 
ده‌نووسرێن، به‌تایه‌بتی ئه‌و شتانه‌ی كه‌ 
به‌ ناهه‌ق له‌س���ه‌ر حزبێك ده‌گوترێك. 
ئێمه‌ باوه‌ڕمان به‌وه‌ هه‌یه‌ له‌كوردستان 
هه‌یه‌،  جیاواز  بیروبۆچوونی  كۆمه‌لێك 
ئه‌م بیروبۆچوونه‌ جیاوازانه‌ فه‌لسه‌فه‌و 
جی���اوازی  ئایدۆلۆژی���ای  تێڕوانی���ن‌و 
له‌پش���ته‌. ئه‌م فه‌لس���ه‌فه‌و ئایدۆلۆژیا 
جیاوازان���ه‌، ئه‌حزابی جیاواز ده‌هێنێته‌ 
گۆڕێ له‌ناو پرۆس���ه‌ سیاسیه‌كه‌، یان 
كۆمه‌ڵێك داموده‌زگا دروس���تده‌بن كه‌ 
جیاوازییان له‌نێواندا هه‌یه‌. ئێمه‌ له‌ناو 
پارت���ی باوه‌ڕمان ب���ه‌و مه‌بده‌ئه‌ هه‌یه‌ 
له‌ڕووی  له‌كوردس���تان جی���اوازی  كه‌ 
فك���ری‌و ل���ه‌ڕووی ئایدۆلۆژیاوه‌ هه‌یه‌، 
له‌تێڕوانین���ی له‌چۆنیه‌تی ئیداره‌كردنی 

به‌ڕێوه‌بردنی ئه‌م وڵاته‌ جیاوازی‌ هه‌یه‌، 
كه‌واته‌ م���ادام باوه‌ڕمان وایه‌ جیاوازی 
هه‌ی���ه‌، كه‌واته‌ قبوڵیش���مان كردووه‌، 
له‌گه‌ڵ قبوڵه‌ك���ه‌ش ده‌مانه‌وێت یه‌كتر 
قبوڵكردن هه‌بێت. ده‌مانه‌وێت ئه‌وه‌نده‌ 
به‌یه‌كه‌وه‌ گفتوگۆمان هه‌بێت كه‌له‌یه‌كتر 
حاڵی بین، ئه‌گه‌ر خیلافیشمان هه‌بێت 
به‌ڵام  بهێڵین���ه‌وه‌.  دیال���ۆگ  مه‌جالی 
هه‌ندێكج���ار به‌ڕاس���تی هه‌ندێ���ك له‌و 
رۆژنامه‌و گۆڤارانه‌ هه‌وڵی ئه‌وه‌ ده‌ده‌ن 
كه‌ هی���چ حیوارێك دروس���ت نه‌بێت، 
رۆژنامه‌یه‌ك كه‌ بیه‌وێت حیوار دروست 
بكات ده‌بێ���ت به‌ش���ێوازێك بابه‌تێك 
ته‌رح بكات كه‌من بێنیته‌ گفتوگۆكردن، 
پارتی بێنێته‌ گفتوگۆكردن، نه‌ك هه‌وڵ 
ب���دات پارتی هه‌ڵوێس���ت وه‌ربگرێت. 
به‌ش���ێك له‌وانه‌ هه‌ڵوێست وه‌رده‌گرن 
ب���ۆ ئ���ه‌وه‌ی پارت���ی‌و یه‌كێت���ی ره‌د 
فه‌علی���ان به‌رامب���ه‌ر ئ���ه‌وان هه‌بێت. 
ئێمه‌ له‌گه‌ڵ ئه‌وه‌ین كه‌ ش���تێك ته‌رح 
ده‌كرێت بۆ گفتوگ���ۆ‌و لێكحاڵی بوون 
بێت، چونك���ه‌ ده‌كرێت كۆمه‌ڵێك لێك 
تێنه‌گه‌یشتن له‌ناو بابه‌ته‌كاندا هه‌بێت، 
چاره‌س���ه‌ربكرێت. نه‌ ئه‌وان قسه‌كانی 
خۆیان به‌پیرۆز بزان‌و هیچ كاتێك لێی 
پاش���گه‌زنه‌بنه‌وه‌، نه‌ئێم���ه‌ش هه‌رچی 
ئ���ه‌وان ده‌یڵێ���ن حه‌تم���ه‌ن به‌خراپی 
بزانی���ن. به‌ڵام به‌داخه‌وه‌ وای لێهاتووه‌ 
هه‌مووی���ان نا، به‌ڵام به‌ش���ێك له‌وانه‌ 
ته‌س���ه‌ور ده‌كه‌ن ئه‌و قسه‌یه‌ی ئه‌وان 
كردیان‌و ئه‌وه‌ی ئه‌وان وتیان هه‌ر ئه‌و 
راس���ته‌‌و كه‌س بۆی نییه‌ قسه‌ له‌سه‌ر 
قس���ه‌ی ئه‌وان بكات. ئه‌مه‌ به‌ش���ێكه‌ 
ل���ه‌وه‌ی كه‌ناهێڵێت دیال���ۆگ له‌نێوان 
لایه‌نه‌كان دروست ببێت، بۆیه‌ پێشبینی 
ده‌كه‌م كه‌ گۆڤار ی���ان رۆژنامه‌ ئه‌گه‌ر 
هێش���تنه‌وه‌ی  چۆنیه‌تی  په‌یامه‌كه‌یان 
خه‌ڵكه‌ له‌ئاستی رووداوه‌كان‌و گه‌یاندنی 
رۆشنبیری‌و هۆشیاری خه‌ڵكه‌، ده‌بێت 

له‌گه‌ڵ  ده‌س���ه‌ڵات‌و  له‌گه‌ڵ  هه‌وڵبده‌ن 
ئ���ه‌و حیزبان���ه‌ی ك���ه‌ ده‌س���ه‌ڵاتیان 
نه‌پچڕێنن.  دیالۆگ  كه‌ناڵی  پێكهێناوه‌ 
ئه‌وان زیاتر ه���ه‌وڵ بده‌ن ئه‌و دیالۆگه‌ 
بمێنێت‌و هه‌وڵبده‌ن ره‌خنه‌ وا لێبكه‌ن 
كه‌ گوێگری هه‌بێت، وای لێنه‌كه‌ن كه‌ 
كه‌س گ���وێ له‌ره‌خنه‌كانیان نه‌گرێت، 
چونك���ه‌ تێكه‌ڵ ده‌بێت له‌گه‌ڵ هه‌ندێك 
بابه‌تی دیكه‌ی ناو زڕاندن‌و خراپكردنی 
س���ومعه‌ی لایه‌نێك یان كه‌س���ێك یان 

توێژێك.

مه‌حمود محه‌مه‌د

به‌بۆچوونی من 
كه‌س خۆی كاندید 
ناكات بۆ کێبه‌رکێ 

کردن له‌گه‌ڵ 
بارزانیدا، به‌ڵكو 

كه‌سیش پێیخۆش 
نییه‌ كه‌خۆی 
كاندید بكات

هه‌ندێكجار میدیاکان 
هه‌وڵی ئه‌وه‌ ده‌ده‌ن 
كه‌ هیچ حیوارێك 

دروست نه‌بێت، گه‌ر 
بیانه‌وێت حیوار 
دروست بكه‌ن 

ده‌بێت به‌شێوازێك 
بابه‌تێك ته‌رح بكه‌ن 
كه‌ پارتی بێنێته‌ 

گفتوگۆكردن

ئه‌م چوار ساڵه‌، 
پۆستی سه‌رۆکی 

حکومه‌ت دوو ساڵ 
له‌یه‌كێتی نیشتمانی‌ 

کوردستان‌و 
دووساڵیش 

له‌پارتی دیمو‌كراتی 
كوردستان ده‌بێت

نازم عومه‌ر ده‌باغ 
كوردستان  نیشتمانی  یه‌كێتی  نوێنه‌ری 

له‌ئێران

س���ه‌باره‌ت ب���ه‌و چاوپێكه‌وتنه‌ی به‌ڕێز 
نێچیرڤان بارزانی له‌گه‌ڵ رۆژنامه‌ی‌ ئاوێنه‌ 
ك���ه‌ رۆژی 8/23 بڵاویك���رده‌وه‌و تێیدا 
ناوی من هاتبوو كه‌ پشتیوانی له‌عیرفان 
قانعی ف���ه‌رد ده‌ك���ه‌م، منی���ش وه‌ك 
نوێنه‌ری‌ یه‌كێتی‌ نیشتمانیی كوردستان 

به‌پێویس���تم زانی‌ ئ���ه‌م رونكردنه‌وه‌یه‌ 
گومانی  ك���ه‌س  هی���چ  بڵاوبكه‌م���ه‌وه‌: 
ل���ه‌وه‌ نییه‌ كه‌ گه‌لی ك���ورد له‌مێژووی 
خۆیدا  ئازادیخوازی  رزگاری‌و  خه‌بات���ی 
چه‌ندین شۆڕشی گه‌وره‌ی به‌رپاكردووه‌و 
بێجگ���ه‌ له‌ه���ه‌زاران رۆڵ���ه‌ی قاره‌مانی 
میلله‌ته‌كه‌م���ان چه‌ندی���ن س���ه‌ركرده‌و 
پێش���ه‌وای گه‌وره‌ش���ی ل���ه‌م پێناوه‌دا 
به‌خش���یووه‌و هیچ كه‌س ناتوانێت رۆڵ‌‌و 
كاریگه‌ری ئه‌م س���ه‌ركردانه‌ش پشتگوێ 
بخات یان نادیده‌ بگرێت. شێخ سه‌عیدی 
پیران، شێخ عوبه‌یدوڵڵای نه‌هری‌و شێخ 
مه‌حمودی حه‌فیدو مه‌لا مسته‌فای بارزان‌و 
س���ه‌ركرده‌كانی شۆڕشی نوێ‌‌و چه‌ندان 
سه‌ركرده‌ی دیكه‌ش ئه‌وانه‌ن كه‌ خه‌بات‌و 
تێكۆشانیان، بۆته‌ س���ومبولی مێژووی 
گه‌ل‌و نیشتمان‌و درێژه‌ی خه‌باتی ئه‌وان 
رۆژگارێكی وای هێناوه‌ته‌ ئارا كه‌ ئه‌مڕۆ 
به‌ش���ێك له‌خاكی كوردس���تان ئازاده‌و 

له‌لایه‌كی  هه‌مووانه‌.  ش���انازی  جێگه‌ی 
زیات���ر پته‌وكردن‌و  تریش���ه‌وه‌ هه‌رچی 
تۆكمه‌تركردن���ی په‌یوه‌ندییه‌كانی نێوان 
)ی.ن.ك(و )پ.د.ك(و به‌تایبه‌ت به‌ڕێز 
م���ام ج���ه‌لال‌و جه‌نابی كاك مه‌س���عود 
بارزانی ل���ه‌م قۆناغه‌دا ئه‌و به‌رده‌بازه‌یه‌ 
كه‌ ك���ورد ده‌توانێت به‌ش���ێكی زۆرتر 
له‌مافه‌كان���ی به‌ده‌س���تبهێنێت، ئه‌م���ه‌ 
راس���تییه‌كه‌و هه‌مووان ده‌یزانین، بۆیه‌ 
دوژمنان له‌هه‌موو رێگه‌یه‌ك‌و روویه‌كه‌وه‌ 
ده‌یانه‌وێت ئه‌م په‌یوه‌ندییانه‌ بشێوێنن‌و 

تێیكبده‌ن.
نوس���ینه‌وه‌ی  به‌پ���ڕۆژه‌ی  س���ه‌باره‌ت 
مێژووی هاوچه‌رخی كوردستان‌و عیراق، 
)ك���ه‌ س���ه‌رچاوه‌كه‌ی زاره‌كی بێت یان 
ئه‌و كه‌س���انه‌ بن كه‌ هێشتا زیندوون(، 
پڕۆژه‌یه‌ك بوو ساڵی 2007 له‌لایه‌ن كاك 
عیرفان قانعی فه‌رد پێشكه‌شكراو دوای 
گفتوگ���ۆ له‌گه‌ڵ به‌ڕێ���ز كاك د.كه‌مال 

فوئ���اد، بڕی���ار له‌س���ه‌ر پڕۆژه‌كه‌ دراو 
به‌نده‌ وه‌ك نوێنه‌ری )ی.ن.ك( له‌تاران 
گرته‌ئه‌ستۆ.  كاره‌كانیم  سه‌رپه‌رش���تی 
دوای نزیك���ه‌ی دوو س���اڵ له‌كاركردن 
له‌به‌رگ���ی یه‌كه‌مدا كتێبه‌ك���ه‌ ئاماده‌ی 
چاپكردن ب���وو، به‌ڵام به‌ه���ۆی بوونی 
قسه‌ی چه‌ند كه‌س���ێك له‌كتێبه‌كه‌دا كه‌ 
ده‌مانزان���ی ئه‌و قس���انه‌ خزمه‌ت به‌هیچ 
لای���ه‌ك ناكات‌و ئه‌و كه‌س���انه‌ ناپاكیش 
بوون به‌رامبه‌ر به‌كوردو س���ه‌ركرده‌كانی 
كاری چاپك���ردن دواك���ه‌وت، چونك���ه‌ 
كاك د.كه‌مال سه‌رپه‌رش���تی ناوه‌ڕۆكی 
كتێبه‌كه‌ی ده‌كردو رازی نه‌بوو له‌س���ه‌ر 
ئه‌و زانیارییه‌ هه‌ڵانه‌. دوای ته‌واوبوونی 
خوێندنه‌وه‌و لابردنی هه‌موو ئه‌و زانیارییه‌ 
ناحه‌زان���ه‌ )كه‌ لێره‌دا نوێنه‌ری پ.د.ك 
له‌تاران ئاگادار بوو(، هه‌س���تكرا خودی 
پڕۆژه‌كه‌ به‌لاڕێدا ده‌برێت، بۆیه‌ له‌مانگی 
2009/5ه‌وه‌ به‌ئ���اگاداری جه‌ناب���ی مام 

جه‌لال هه‌موو كاره‌كان���ی ئه‌و پڕۆژه‌یه‌ 
راگیراو ئه‌وه‌ش���ی بڵاوبۆوه‌ به‌ئاگاداری 
ئێمه‌ نه‌بووه‌و ئه‌وه‌نده‌ش���ی فریاكه‌وتین 
بڕی 1200 دانه‌ ل���ه‌و كتێبه‌مان ته‌له‌ف 
ك���رد. ئێس���تاش دوای س���اڵ‌‌و چه‌ند 
مانگێك له‌بڵاوكردن���ه‌وه‌ی كتێبه‌كه‌ كه‌ 
داواش���مانكرد هه‌ر كه‌س قسه‌ی له‌سه‌ر 
كتێبه‌ك���ه‌و ناوه‌ڕۆكه‌ك���ه‌ی هه‌ی���ه‌ ب���ا 
به‌نوسین بڵاویبكاته‌وه‌، به‌ڵام هیچ كه‌س 
له‌سه‌ر زانیارییه‌كانی ناو كتێبه‌كه‌ قسه‌ی 
نه‌كردو له‌پاڵ باسكردنی ژیانی جه‌نابی 
"مام جه‌لال"یش���دا به‌هیچ ش���ێوه‌یه‌كی 
ناش���یرین قس���ه‌ له‌س���ه‌ر س���ه‌ركرده‌و 
ره‌مزه‌كانی كورد نه‌كراوه‌، به‌ڵام كاتێك 
ئاماده‌كاری ئه‌م كتێبه‌ دێت‌و له‌شوێنێكی 
تر چاوپێكه‌تن ده‌كات‌و به‌چه‌پ‌و راستدا 
قس���ه‌ ده‌كات به‌هیچ جۆرێك په‌یوه‌ندی 
ب���ه‌و كتێبه‌و ب���ه‌ )ی.ن.ك(ه‌وه‌ نییه‌؟ 
ئێمه‌ ب���ۆ قۆناغێك���ی دیاریك���راوو بۆ 

پڕۆژه‌یه‌كی دیاریكراو له‌گه‌ڵ ئاماده‌كاری 
كتێبه‌ك���ه‌ كارمان كردووه‌، به‌ڵام هه‌موو 
ژیان‌و بیركردنه‌وه‌ی ناوبراو موڵكی ئێمه‌ 

نییه‌.
 س���ه‌باره‌ت به‌ئیم���زای جه‌نابی )مام 
جه‌لال(یش له‌س���ه‌ر كتێبه‌كه‌، ده‌مه‌وێت 
ئ���ه‌وه‌ روونبكه‌م���ه‌وه‌ كه‌ ئ���ه‌و ئیمزایه‌ 
راس���ته‌ ئیمزای جه‌نابی )مام جه‌لال(ه‌، 
به‌ڵام كۆپیكراوی ئیمزایەکی مام جەلالە 
کەلەماڵی کلینت���ۆن وێنەیەکی گرتوە، 
ئه‌وه‌ به‌بێ ئاگاداری ئێمه‌ روویداوه‌. بۆیه‌ 
هیوادارم روونكردنه‌وه‌كانی جه‌نابی مام 
جه‌لال‌و دووربینی هه‌ردوو س���ه‌ركرده‌و 
مه‌كته‌ب سیاسی )ی.ن.ك(‌و )پ.د.ك( 
بهێنێت‌و  به‌هه‌موو ش���ته‌كان  كۆتای���ی 
له‌م���ه‌ودواش هی���چ جۆره‌ قس���ه‌یه‌كی 
ئاماده‌كاری كتێبه‌كه‌ نه‌كرێته‌ ماڵ به‌سه‌ر 

یه‌كێتیی نیشتمانی كوردستانه‌وه‌.
29ی‌ ئابی 2010

ئه‌وه‌ی‌ له‌سه‌ر كتێبه‌كه‌ی‌ قانعی‌ فه‌رده‌ كۆپیكراوی‌ ئیمزای‌ مام جه‌لاله‌


